
Ներածություն
Թեմայի արդիականությունը:

Գիտատեխնիկական առաջընթացը նորանոր խնդիրներ է դնում կրթության և դաստիարակության բովանդակության, նպատակների և դրանց հասնելու միջոցների, եղանակների ու հնարների կատարելագործման, նրանց արդյունավետության բարձրացման չափազանց կարևոր հարցերը լուծելիս: Կարևոր է իրենց գիտելիքներն ինքնուրույն համալրելու, քաղաքական ինֆորմացիայի սրընթաց հոսանքի մեջ կողմնորոշվելու ունակության պատվաստումը: Այստեղ կարևոր և լուրջ աշխատանք է սպասվում մեզ՝ ուսուցիչներիս:


Մենք պետք է ձգտենք դասերն ավելի հետաքրքիր և բովանդակալից դարձնել: Այս տեսակետից շատ է կարևորվում ուսուցիչների թիմային աշխատանքը՝ ինտեգրված դասերը, որոնց արդյունքում սովորողները ստանում են իրենց հետաքրքրող նյութի ավելի խորքային և բովանդակալից պատասխանը: Կազմակերպվելով երկու կամ երեքից ավելի ուսուցչի կողմից, ինտեգրված դասերը նույն թեմային մոտենում են յուրաքանչյուրն իր առարկայական տեսանկյունից՝ առավել պատկերավոր և կապակցված մյուս առարկաների հետ միասնության մեջ: Տեխնոլոգիա առարկան աշակերտների մտավոր, ֆիզիկական, ստեղծագործական և գեղագիտական զարգացման կարևոր միջոց է: Այն համալիր գիտություն է, որն իր մեջ ամփոփում է միջառարկայական կապեր՝ խթանելով դրանց ուսուցմանն ու արդյունավետության բարձրացմանը: Տարբեր առարկաներից ձեռք բերված գիտելիքները սովորողներին մղում են նորովի գնահատել իրենց շրջապատող աշխարհը և ազատորեն ստեղծագործել: Նրանք ձգտելու են այդ գիտելիքները կիրառել կյանքում և հասնել հաջողությունների:


Ինտեգրված ուսուցումը տարբեր առարկաներից գիտելիքների, ուսումնական նյութերի և  տեխնոլոգիաների մասնակցման ճանապարհով, ապահովում է դասավանդման նոր որակ և արդյունավետություն: Այն երեխաների մտավոր ներուժի բացահայտման և զարգացման լուրջ հնարավորություններ է ընձեռում:

Ավանդական առարկայական ուսուցումը խանգարում է աշխարհը տեսնել ամբողջական, ընկալել դրանում առկա ներքին ու արտաքին բազմապիսի կապերը, փոխհարաբերություններն ու փոխազդեցությունները: Այսօր շատ երկրներում առարկաների ինտեգրումն ու ինտեգրված ուսուցումը նպաստավոր միջոցներ են տրամադրում ուսուցումն արդյունավետ և կենցաղի վրա հիմնված դարձնելու համար: Ինտեգրված ուսուցման հիմնական նպատակը շրջապատող աշխարհի մասին ամբողջական պատկերացման ձևավորումն է, ինչը կապված է սովորողների մտավոր ակտիվության բարձրացման հետ: Այդ պատճառով էլ դպրոցականներին պետք է տալ ոչ այնքան կոնկրետ առարկայական առաջադրանքներ, որքան ձևավորել ճանաչողական մտածողության այնպիսի որակներ, ինչպիսին կարող են նպաստել աշխարհն ամբողջության մեջ տեսնելու, ընկալելու, նոր իրողությունները գնահատելու, դրանք ինքնուրույնաբար հհամադրելու և վերլուծելու կարողությունների արմատավորմանը:

Սուխոմլինսկին գրել է. «Մանկության ամեն մի օրը մի նոր բան է հայտնագործում շրջապատող աշխարհում: Ամեն մի նոր հայտնագործություն մարմնավորում է որպես հեքիաթ, որի ստեղծողները երեխաներն են… Երեխային պետք է ծանոթացնել յուրաքանչյուր առարկայի՝ մյուս առարկաների հետ կապելով: Երեխաների համար պատուհան բացեք դեպի շրջապատող աշխարհը: Կարողացե՛ք երեխայի համար շրջապատի աշխարհում հայտնագործել որևէ նոր բան, բայց դա կատարե՛ք այնպես, որ կյանքի այդ պատառիկը երեխաներին երևա ծիածանի բոլոր գույներով»:

Հետազոտական աշխատանքի նպատակն է.

· Ուսումնասիրել և հետազոտել «Տեխնոլոգիա առարկայի ինտեգրումն այլ առարկաների հետ» թեմայով ուսումնամեթոդական գրականությունը

Ներկայացնենք մեր նպատակից բխող խնդիրները.

· նկարագրել ինտեգրված դասի անցկացման  ձևերը

· բացահայտել աշակերտների պատրաստակամությունն ու  կազմակերպման ձևերի կիրառության կարողությունը ուսուցման գործընթացում: 

· իրականացնել փորձարարական աշխատանքներ՝ միտված ուսուցիչների՝ այլ առարկաների հետ ինտեգրման  կազմակերպման ձևերի բարելավմանը

Մեր նպատակն է՝

· ավելի խորացնել առարկայկան իմացությունը
· օրվա պլանը ներկայացնել ավելի հագեցած և բովանդակալից

· կազմել օրինակելի դասի պլան՝ ինտեգրված առարկաներով

Մեր հետազոտական աշխատանքի կառուցվածքը:

Աշխատանքը կազմված է ներածությունից, երկու գլուխներից, փորձարարական մասից, եզրակացությունից և օգտագործված գրականության ցանկից:

Գլուխ 1. Ինտեգրված դասի պլան «Տեխնոլոգիա» առարկայից
Առարկա- Տեխնոլոգիա
Դասարան- Vl
Դասի թեմա -  «Բնական և քիմիական մանրաթելեր»

Դասի տիպը- խառը տիպի դաս
Դասի տևողությունը- 90 րոպե
Դասի նպատակը- Ուսումնական- Կտարբերակի բնական և քիմիական մանրաթելերը, ծանոթ կլինի գործվածքների տեսականուն, դրանց ստեղծման պատմությանը:

Դաստիարակչական – Դաստիարակել համբերատարություն, սկսած գործը մինչև վերջ հասցնելու կարողություն, աշխատասիրություն:

Կարևորի բնական ռեսուրսների դերը մեր կյանքում  և խնայողաբար վերաբերվի դրանց:

Վերջնարդյունքները -  Դասի վերջում կիմանա՝ ինչ է մանրաթելը, ինչպես է ստացվում:
Ծանոթ կլինի բնական և քիմիական մանրաթելեր ստանալու գաղտնիքներին և կտարբերակի գործվածքները
Խնդիրները – Իմանա՝ ինչ է մանրաթելը և ինչից են ստանում, պատմական տեղեկություններ մանրաթելերի ստացման մասին:
Բնական ծագում ունեցող մանրաթելերի դասակարգումը բուսականի և կենդանականի:

Բնագիտությունից ծանոթ լինի թելատու բույսերի տեսակներին, կազմությանը, աճեցման նպաստավոր պայմաններին և նրանց նշանակությանը տեքստիլ արդյունաբերության մեջ:

Ինտեգրված առարկաներ-  բնագիտություն, պատմություն, հայոց լեզու և գրականություն
Հիմնական հասկացություններ-  Ջուլհակային հաստոց, տեքստիլ մանրաթելեր, հենքաթել, միջնաթել, գործվածքների ֆիզիկո-մեխանիկական հատկություններ (ճմրթվելիություն, ծալադրվողականություն,
Մեթոդները- Մտագրոհ, Զրույց, հարց ու պատասխան, ԳՈՒՍ, T-աձև աղյուսակ, Վենի դիագրամ, դերային խաղ
Կահավորումը – Գործվածքների նմուշներ, թելերի նմուշներ, բուրդ, բամբակ, տարբեր նկարներ, որտեղ պատկերված են թելատու բույսերը, կենդանիների՝ ոչխարի,  անգորական ճագարի, ուղտի, լամայի ֆոտոնկարներ:

Դասի ընթացքը- 

1. Կազմակերպչական մաս (3 րոպե)
2. Անդրադարձ նախորդ նյութին


կոպդիշի
վելվետ
բայկա

շիֆոն
մառլյա

րյազ
շիթ
թավիշ

կապրոն

կրեպ
ջինս
դրապ
                նեյլոն
Մի աշակերտ պատասխանում է՝ 

Երկրորդ աշակերտը գրատախտակին գրում է առանցքային բառեր.

Բնագիտության ուսուցիչը գրատախտակին գրում է առանցքային բառը.



Այնուհետև զրույցի մեթոդով ներկայացնում, թե ինչու են այդ մանրաթելերը կոչվում քիմիական: Դրանք ստանում են քիմիական լաբորատորիայում՝ փայտանյութից, լոբազգիներից, քարի փշրանքներից, քարածխից և բնական գազից:
Տնտեսության մեջ գործվածքների նկատմամբ աճող պահանջարկի արդյունքում ծնվեց թափոններից լրացուցիչ հումք ստեղծելու գաղափար տեքստիլ արդյունաբերության համար:
Աշակերտները դերային խաղով ցույց են տալիս, թե ինչպես 5000 տարի առաջ չինացիները հայտնաբերեցին շերամի թրթուրների պատրաստած բոժոժներից մետաքսաթել ստանալու գաղտնիքը: 

Ներկայացում
Չինացի կայսրուհին նստած է թթենու տակ: Սպասուհին թեյ է մատուցում նրան: Հանկարծ թթենուց մի բոժոժ է պոկվում և ընկնում թեյի մեջ: Կայսրուհին զզվանքով թեյի բաժակը տալիս է սպասուհուն և պահանջում հանել այդ զզվելի որդին բաժակից և թեյը թափել: Երբ սպասուհին գդալով հանում է բոժոժիկը, մի երկար փայլուն թելանման նյութ է առաձգական ձգվում գդալի հետ: Զայրացած կայրուհին ասում է սպասուհուն պատժելու մասին.

- Տա՛ր և այդ թելով ժանյակ գործիր թաշկինակիս եզրերին:

Հաջորդ օրը սպասուհին կայսրուհուն է ներկայացնում մի նրբահյուս ժանյակով թաշկինակ: Այսպե է, ըստ ավանդության, մետաքսաթելի ստացման գաղտնիքը՝ բոժոժները տաք ջրով մշակելու արդյունքում դառնում են ճկուն և առաձգական և օդում առչելով դառնում փայլուն, գեղեցիկ, մետաքսաթել: 

Պատմության ուսուցիչը զրույցի միջոցով ներկայացնում է, թե ինչպես երկար տարիներ այդ գյուտը չինացիները գաղտնի էին պահում ամբողջ աշխարհից, նրանք իրենց պետության շուրջը 5-8մ բարձրության և 8800 կմ երկարության կրաքարով պարիսպ են կառուցել: Այդ պարիսպների վրայով կողք-կողքի կարող են անցնել 2 սայլ: Դրա վրայով է անցել Մեծ Մետաքսի ճանապարհը:

Այն ունեցել է նաև պաշտպանական նշանակություն: Գործել է Ք. Ա. 2-րդ դարից մ.թ. 16-րդ դար: Մետաքսի ճանապարհով չինացի վաճառականները մետաքսն արտահանում էին տարբեր երկրներ: Մետաքսի ճանապարհի երկարությունը 7 հազար քմ էր: Այդ ճանապարհի մեկ հատվածը դրանք հյուսիսային շրջաններով հասնում էր Արաքսի հովիտ՝ Ջուղայի գետանցքով դեպի Նախիջևան և Արտաշատ, հետո և ծովի նավահանգիստները: Մետաքսի մեծ ճանապարհը նպաստում էր Ասիայի և Եվրոպայի ժողովուրդների տնտեսական և մշակութային կապերի զարգացմանը: Այդ ճանապարհն անցնում էր 63 երկրներով:

Այժմ Մեծի տան Կիլիկիոյ կաթողիկոսարանի նախաձեռնությամբ խիստ հեռանկարային նախագիծ է դիտարկվում վերաբացելու Մետաքսի ճանապարհը, որտեղ Հայաստանը Իրանից Ռուսաստանի  ծայրագույն կամուրջի դեր է խաղալու, ինչը մեր երկիրը կապաշրջափակի:


19-րդ դարում ռուս նշանավոր գիտնական Բուտլերով փորձով ապացուցեց, որ նյութերի հատկությունները կախված են ոչ միայն ատոմների տեսակից ու քանակից, այլև դասավորվածությունը փոխելով ստանում ենք նոր որակի նյութ. քիմիկոսներին հաջողվեց 1890թ-ին  ստանալ ցելյուլոզային ծագում ունեցող արհեստական նիտրոմետաքսը, իսկ 1898թ-ին վիսկոզային մետաքը: Առաջին սինթետիկ մանրաթելը տացել են 1934թ- ին Գերմանիայում, իսկ Նեյլոն մանրաթելի գյուտը 1938թ-ին պատկանում է ԱՄՆ_ին:
Սինթետիկ մանրաթելերն ստանում են ածուխից, բնական գազից, նավթի, կրի փոքր մոլեկուլների սինթեզման միջոցով: Դրանք քանի որ դյուրավառ նյութերից են՝ մթության մեջ ռագուտները հանելիս՝ կայծ են արձակում:

Տեխնոլոգիայի ուսուցիչը կշռադատման փուլում նշում է, որ մանկական ներքին հագուստների և անկողնու պիտակեղենի համար անհրաժեշտ է, որ դրանք կարված ինեն բամբակե գործվածքներից և հարց է ուղղում դասարանին.

- Պատճառաբանեք, ինչո՞ւ:

Աշակերտներն այս հարցում ունեն իրենց դիրքորոշումը.

- Բամբակե գործվածքները փափուկ են, ալերգիկ չեն, օդաթափանց են, չեն գրգռում մաշկը, խոնավացած են:

Պրոբլեմային խնդրահարույց հարց.

-Ինչո՞ւ Հայաստանի Գյուրի և Մարալիկ քաղաքներում գտնվող տեքստիլ աբրիկաները բամբակի հումքը բերում դրսից:

-Որովհետև Հայաստանում բամբակենին չի աճում:

Բնագիտության ուսուցիչը լրացնում է.

- Հայաստանում 1950-1960-ական թվականներին Արարատյան դաշտավայրում մշակել են բամբակ, սակայն ցածր բերքատվության պատճառով դադարել են մշակել, քանի որ այս բույսը շատ քմահաճ է, նա իր բաժին ջուրը սիրում է ստանալ խիստ կանոնավոր՝ նույն ժամին և նույն չափով: Շատ ջերմասեր բույս է և սիրում է շատ լույս՝ արև: Հայաստանը այդ տարիներին չուներ բավարար տեխնիկա՝ բամբակը հավաքելու և մշակելու:   
Դիրքորոշում և արժեք

Այսպիսով` դասի վերջում աշակերտներն եկան այն համոզման, որ աշխատասիրության և համառության շնորհիվ մեզ մոտ էլ կարող են աճեցվել թելատու բույսեր` բամբակ, վուշ, կանեփ: Այդ բույսերից կարելի է ստանալ ոչ միայն մանրաթելեր, այլև լավորակ անասնակեր, իսկ սերմերից` յուղ: Կենդանական ծագում ունեցող մանրաթելեր կարելի է ստանալ, եթե զբաղվենք ոչխարաբուծությամբ և շերամապահությամբ` դրանով իսկ նպաստելով մեր երկրում բարիքների ստեղծմանը:  
Քիմիական մանրաթելերը ստացվում են օրգանական և անօրգանական թափոններից` դրանով իսկ նպաստելով մեր շրջապատի մաքրությանը:

Աշակերտներն արդեն գիտեն, որ չկա կարևոր և անկարևոր առարկա. Մեր կյանքը ճիշտ և նորմալ կազմակերպելու համար պետք է լավ իմանալ և' տեխնոլոգիա, և' մաթեմատիկա, և' բնագիտություն, և' պատմություն և այլն (մասնագիտական կողմնորոշում):
Գլուխ 2. «Տեխնոլոգիա» առարկայի և այլ առարկաների ինտեգրման ուսուցողական արժեքը

Ուսումնական առարկաների միջև գոյություն ունեցող փոխադարձ կապերի վերհանումն ու օգտագործումը հրատապ խնդիր է: Հատկապես այդ ճանապարհով կարելի է սովորողների գիտակցության մեջ ձևավորել աշխարհի ամբողջական պատկերը: Հասկանալի է՝ առանց այդպիսի կապերի ապահովման սովորողների գիտելիքները կլինեին անբավարար, իսկ դասավանդման հարցերն առանձնապես ոչինչ չէին ավելացնի ուսուցման արդյունավետությանը: Մարդկային գիտելիքներն օրգանապես լրացնում և հարստացնում են միմյանց և անհրաժեշտ պայմաններ ձևավորում իրականության առավել խոր, համակողմանի ընկալման և իմաստավորման համար: Միջառարկայական կապերը գոյություն ունեն գրեթե բոլոր դասընթացներում: Չէ՞ որ օբյեկտիվորեն գոյություն ունեցող երևույթներն ու փաստերը կարող են ընկալվել և ուսումնասիրվել այլ երևույթների հետ փոխադարձ կապի և փոխգործողությունների համապատկերում: Միջառարկայական կապերը լավ պատկերացնելու համար անհրաժեշտ է, որ յուրաքանչյուր թեմա ուսումնասիրվի համակողմանիորեն, տարբեր կապերի բացահայտման տեսանկյունով: Այսպես կարող է իրականանալ ուսուցման ինտեգրումը: 
Այդ առիթով Կոմենսկիին գրել է. «Այն ամենը, ինչը փոխադարձաբար կապված է, այդպիսի կապի մեջ էլ պիտի դասավանդվի»: [  1, էջ 56]

Դեռևս XlX դարում գերմանացի մանկավարժ Ֆ. Ֆրեբելն օրիգամիի միջոցով մաթեմատիկայիինտեգրված դասընթացի հիմքը դրեց և պնդեց, որ «այդ հիմքի վրա կարելի է օգտագործել և ամրապնդել երեխաների երկրաչափական գիտելիքներն ու  կարողությունները»: [ 1, էջ  58]

Ինտեգրումը գիտակցված փորձ է, որը կապում է ուսումնական ծրագրի նախկինում չկապակցված ոլորտները և խթանում աշխարհի ամբողջական պատկերացման, բնության և մարդու միասնության գաղափարի ձևավորումը:

Ինտեգրված դասի կառուցվածքը սովորական դասից տարբերվում է հետևյալ առանձնահատկություններով՝
· հստակությամբ, ուսումնական նյութի սեղմությամբ

· տրամաբանական փոխպայմանավորվածությամբ դասի յուրաքանչյուր փուլում ինտեգրված առարկաների նյութի փոխկապակցվածությամբ

· ուսումնական նյութի տեղեկատվական մեծ տարողությամբ

Նման դասերի պլանավորման և կազմակերպման համար ուսուցիչը պետք է հաշվի առնի հետևյալ պայմանները՝

· ինտեգրված դասին միավորվում են տարբեր առարկաների գիտելիքներ, դրա համար էլ խիստ կարևոր է որոշել ինտեգրված դասի նպատակը

· եթե ընդհանուր նպատակը որոշված է, ապա առարկաների բովանդակությունից ընտրում են միայն այն տեղեկությունները, որոնք անհրաժեշտ են դրանց իրականացման համար

Փորձը ցույց է տվել, որ տեխնոլոգիայի համադրումը բնագիտության, մայրենիի, երաժշտության, կերպարվեստի հետ՝ ինտեգրված դասերն անցկացնելու հրաշալի հնարավորություն է ընձեռում: Պլանավորման ժամանակ պետք է հստակ ընտրել դասի կառուցվածքն ու տեսակը, ուսուցման մեթոդները:


Կորոտովը գրել է «Եթե ամեն մի գիտություն, ուսումնասիրելով նյութերի որոշակի շրջան մեզ տալիս է նյութական աշխարհի մի կողմի արտացոլումը, ապա բոլոր գիտելիքները միասին տալիս են համեմատաբար լրիվ և համակողմանի արտացոլում»: [ 3, стр.18]
Փորձարարական մաս

Ուսումնասիրություններն անցկացրել ենք 25 ուսուցչի  հետ, կազմել հարցաթերթիկ և պարզել, թե ինչ վերաբերմունք ունեն, ինտեգրված դասի արդյունավետության համար ինչ աշխատանք են կատարում:

Պարզվեց, որ հիմնականում ինտեգրում են մաթեմատիկայի և կերպարվետի հետ:
Եզրակացություն
Այսպիսով` ինտեգրված դասը ժամանակակից մեթոդիկայի նորույթներից մեկն է: Ինտեգրված դասի միջոցով արտահայտվում են միջառարկայական կապերը:Այն կարելի է անցկացնել տարբեր առարկաներից: Ինտեգրված դասերը միավորում են տարբեր առարկաների մասնագետների ուժերը և ստեղծում միջառարկայական կապերով հարուստ դասերի օրինակներ: Իհարկե, ինտեգրված դասերը բազմակողմանի գիտելիքներ են ապահովում, հետաքրքիր ու բովանդականլից են դարձնում ուսումնական գործընթացը: Ինտեգրացված դասերը հանրային կրթության ձևերից մեկն է: Այն իրականացնելու համար պահանջվում են նախապատրաստական լուրջ ջանքեր, սակայն փորձը ցույց է տվել, որ այդ դասերի արդյունավետությունը բավականին բարձր է: Հիմնականում երկու փոխկապակցված առարկաների դասի ընթացքում՝ 45րոպե ունենում ենք աշխատող, ներդաշնակ սովորողներ: Որո՞նք են ինտեգրված դասի առավելությունները, և պե՞տք է այսօր սովորողին դասաժամի այդ ձևը: «Ինտեգրում բառը նկատի ունենք տարբեր առարկաների, ուսումնական նյութերի մեջ մի ամբողջություն՝ փոխադարձ իրար լրացնող՝ և՛ իմաստով, և՛ ձևով: Այն չափազանց գրավիչ ձև է սովորողների համար, սովորողին տալիս է լիարժեք պատկերացում նյութի վերաբերյալ: Դա երկու նյութի խաչմերուկ է, որին հետևում է վերելքը, ապա՝ գագաթը՝ նպատակային դասը: Այս երկու դաշնակից սուբյեկտների ներկայացումը տարբեր փուլերում հաջողությամբ է ավարտվում:
Օգտագործված գրականության ցանկ
1. Պապիկյան Կարինե, Ընտանիք և դպրոց, գիտամեթոդական ամսագիր, 2012/3, էջ 56
2. Գասպարյան Լիդա, Սպասարկման աշխատանքներ,  1985թ., էջ 7
3. Նախաշավիղ, գիտամեթոդական ամսագիր, 1/ 2012թ, էջ 63  
4. Коротов В. М. и др. '' Межпредметные цвязи в учебно-воспитательном процессе среднеи общеобразовательнои школы'', Москва, 1977г., 18с.

Գործվածքներ





Ի՞նչ են կարում գործվածքներից





Քիմիական մանրաթելեր





արհեստական





սինթետիկ

Диаграмма1

		այո

		ոչ այնքան

		երբեմն

		ոչ



Հաճա՞խ եք տեխնոլոգիան ինտեգրում մյու առարկաների հետ

Հաճա՞խ եք տեխնոլոգիան ինտեգրում մյուս առարկաների հետ

65

5

28

2



Лист1

				Հաճա՞խ եք տեխնոլոգիան ինտեգրում մյու առարկաների հետ

		այո		65

		ոչ այնքան		5

		երբեմն		28

		ոչ		2

				Для изменения диапазона данных диаграммы перетащите правый нижний угол диапазона.

Диаграмма1

		մաթեմատիկա

		կերպարվեստ

		գրականություն

		բնագիտական



Ո՞ր առարկայի հետ եք հիմնականում ինտեգրում

65

65

5

10



Лист1

				Ո՞ր առարկայի հետ եք հիմնականում ինտեգրում		Ряд 2		Ряд 3

		մաթեմատիկա		65		2.4		2

		կերպարվեստ		65		4.4		2

		գրականություն		5		1.8		3

		բնագիտական		10		2.8		5

				Для изменения диапазона данных диаграммы перетащите правый нижний угол диапазона.






